
1 Cyflwyniad 
1.1 Corff annibynnol yw’r Comisiwn Etholiadol a sefydlwyd gan Senedd y 
DU o dan Ddeddf Pleidiau Gwleidyddol, Etholiadau a Refferenda 2000 
(PPERA). Ein nod yw uniondeb a hyder cyhoeddus yn y broses 
ddemocrataidd. Rydym yn rheoleiddio cyllid pleidiau ac etholiadau ac yn 
gosod safonau ar gyfer etholiadau a gynhelir yn dda. Mae ein cynllun 
corfforaethol cyfredol yn nodi ein cyfeiriad strategol dros y pum mlynedd o 
Ebrill 2008. Mae dwy flaenoriaeth allweddol yn sylfaen i nodau ac amcanion y 
cynllun - dangos a gwella ein heffeithlonrwydd fel rheoleiddiwr cyllid pleidiau 
ac etholiadau ac arwain yr ymgyrch ar gyfer safonau cynyddol uchel mewn 
gweinyddu etholiadau, yn cynnwys cofrestru etholiadol. 

1.2 Mae cyfraith etholiadol yn ei wneud yn ofynnol i bleidiau gwleidyddol ac 
unedau cyfrifo y mae cyfanswm eu hincwm neu wariant gros yn uwch na  
£25,000 gyflwyno set o gyfrifon blynyddol i’r Comisiwn. Mae hon yn elfen 
allweddol y drefn reoleiddio y mae Senedd y DU wedi ei rhoi yn ei lle i sicrhau 
uniondeb cyllid gwleidyddol. Mae’r ymgynghoriad hwn yn ceisio barn ar 
gynnig gan y Comisiwn i ddefnyddio ei bwerau o dan PPERA i wneud 
rheoliadau yn nodi ffurf a chynnwys y cyfrifon blynyddol hyn, er mwyn sicrhau 
cysondeb ymagwedd rhwng pleidiau ac unedau cyfrifo. 

1.3 Sefydlwyd y Comisiwn fel corff statudol annibynnol yn 2000 yn dilyn 
argymhellion a wnaed ym mhumed adroddiad y Pwyllgor Safonau mewn 
Bywyd Cyhoeddus (www.public-
standards.gov.uk/publications/5th_report.aspx). Cafwyd cyfres o argymhellion 
yn unfed adroddiad ar ddeg y Pwyllgor yn 2007 (www.public-
standards.gov.uk/11thinquiry.aspx) ynghylch sut dylai’r Comisiwn ddatblygu ei 
swyddogaethau fel rheoleiddiwr cyllid gwleidyddol pleidiau gydag 
argymhelliad pellach i egluro deddfwriaeth, a datblygu uned gydymffurfio fwy 
effeithiol, fydd yn meddu ar gosbau a sancsiynau mwy priodol. 

1.4 Ymgymerodd adroddiad Syr Hayden Phillips Strengthening Democracy: 
Fair and Sustainable Funding of Political Parties, a gyhoeddwyd hefyd yn 
2007, (www.partyfundingreview.gov.uk/files/strengthening_democracy.pdf) ag 
adolygiad o faterion cyllid pleidiau, a anelodd  at adfer ymddiriedaeth a hyder 
yn y system wleidyddol ehangach. Nododd yr adroddiad bryderon am yr 
anhawster wrth ddehongli cyfrifon ariannol. Yn ogystal â hyn mae Cyngor 
Grŵp Gwladwriaethau Ewrop yn Erbyn Llygredigaeth (GRECO) 
(www.coe.int/t/dg1/Greco/meetings/plenarymeetings_en.asp) a Phwyllgor 
Materion Cyfansoddiadol Tŷ’r Cyffredin wedi argymell y dylid sefydlu fformat 
cyffredin ar gyfer cyfrifon a ffurflenni pleidiau gyda’r nod o sicrhau bod yr 
wybodaeth sydd ar gael i’r cyhoedd yn ddealladwy, yn ystyrlon ac yn 
gymharol i’r graddau helaethaf posib.  

1.5 Mae’r papur ymgynghorol hwn yn nodi ymagwedd polisi arfaethedig y 
Comisiwn a bydd hefyd yn ceisio barn ar a ddylai’r Comisiwn ystyried newid y 
bandiau cyfrifo yn y tymor hwy. Os bydd y Comisiwn yn penderfynu datblygu’r 
newidiadau hyn yn dilyn yr ymgynghoriad hwn, bydd yn gwneud hynny yn 
brydlon, er mwyn i’r rheoliadau newydd hysbysu paratoi’r cyfrifon sy’n 



2 

cwmpasu blwyddyn ariannol 2009-10. Er mwyn i bleidiau ac unedau cyfrifo 
gyfarwyddo â manylion y cynigion mewn da bryd, mae’r Comisiwn yn datblygu 
rheoliadau drafft ar hyn o bryd a llawlyfr arweiniad cysylltiedig i ddangos sut 
byddai’r cynigion yn cymhwyso yn ymarferol o gael eu cyflwyno. Rhennir y 
rhain gyda phleidiau gwleidyddol a budd-ddeiliaid eraill erbyn hydref 2008. 
Fodd bynnag, mae hyn heb ragfarn i ganlyniad yr ymgynghoriad hwn. Bwriad 
y papur hwn yw darparu’r prif gyfle i bawb â diddordeb i gyflwyno eu barn ar y 
fframwaith polisi arfaethedig. 

2 Sut i ymateb 
2.1 Mae’r Comisiwn yn disgwyl y bydd yr ymgynghoriad hwn o ddiddordeb 
penodol i drysoryddion pleidiau gwleidyddol a’u hunedau cyfrifo, ac i eraill â 
diddordeb mewn cydymffurfio â chyfraith etholiadol a thryloywder cyllid 
pleidiau. Anfonir hysbysiad am yr ymgynghoriad hwn i’r holl bleidiau ac 
unedau cyfrifo sydd wedi’u cofrestru gan y Comisiwn ar hyn o bryd.  

2.2 Mae’r Comisiwn yn croesawu ymatebion gan yr holl bartïon â diddordeb. 
Yn unol ag arfer ymgynghori da, bydd gan ymatebwyr gyfnod o 12 wythnos er 
mwyn ymateb i’r papur hwn. Yn ogystal, bydd y Comisiwn yn cwrdd ag ystod 
o fudd-ddeiliaid fel rhan o’r broses ymgynghori. 

2.3 Defnyddiwch y daflen ymateb i’r ymgynghoriad yn Atodiad A wrth 
ymateb, gan y bydd hyn yn cynorthwyo wrth gynhyrchu dadansoddiad clir a 
chywir o farn. Mae croeso hefyd i chi atodi unrhyw sylwadau pellach yn ôl eich 
dymuniad.  

2.4 Y dyddiad cau ar gyfer ymatebion yw 3 Hydref 2008. Cewch gyflwyno 
eich ymateb drwy e-bost; fel arall, gallwch bostio neu ffacsio copi caled. 
Anfonwch eich ymateb i: 

Louise Rodger 
Party and Election Finance 
The Electoral Commission 
Trevelyan House 
Great Peter Street 
London SW1P 2HW 
Ffôn: 020 7271 0616 
Ffacs: 020 7271 0505 
Ebost: pef@electoralcommission.org.uk 
 
2.5 Gellir cyhoeddi’r ymatebion a dderbynnir ar wefan y Comisiwn. Os 
hoffech i’ch ymateb aros yn gyfrinachol (naill ai yn llawn neu’n rhannol) 
nodwch hyn yn glir yn eich ymateb os gwelwch yn dda. 

3 Rheoleiddio effeithiol 

Fframwaith cyfreithiol 
3.1 Mae Adran 42 PPERA yn ei wneud yn ofynnol i bleidiau cofrestredig ac 
unedau cyfrifo mawr i baratoi a chyflwyno datganiadau cyfrifon blynyddol i’r 
Comisiwn, tra’n rhoi hefyd i’r Comisiwn bwerau i wneud rheoliadau yn nodi 
ffurf a chynnwys y cyfrifon hyn. 

3.2 Nid yw’r Comisiwn hyd yma wedi gwneud rheoliadau o dan PPERA, ac 
yn lle mae wedi dibynnu hyd yn hyn ar arweiniad anragnodol yn nodi 
fformatau a argymhellwyd ar gyfer datganiadau cyfrifon. Felly ar hyn o bryd 
nid oes gofyniad statudol i blaid neu uned gyfrifo gyflwyno cyfrifon mewn 
fformat safonol. 

3.3 Mae’r Comisiwn a nifer o gyrff eraill yn cynnwys y Pwyllgor Safonau 
mewn Bywyd Cyhoeddus, adolygiad Syr Hayden Phillips o gyllid pleidiau, 
Cyngor Grŵp Gwladwriaethau Ewrop yn erbyn Llygredigaeth a’r Pwyllgor 
Materion Cyfansoddiadol wedi galw am newid yn y maes hwn, am y rheswm 
bod eglurder datganiadau cyfrifon pleidiau a’u hunedau cyfrifo yn sylfaenol i 
reoleiddio’r cyllid pleidiau yn effeithiol. Mae’r Comisiwn yn pryderu nad yw 
cyfran sylweddol o’r cyfrifon a gyflwynir yn dilyn y fformat safonol a nodwyd yn 
yr arweiniad ar hyn o bryd. Mae hyn yn achosi nifer o broblemau: 

• mae’n anodd iawn i’r Comisiwn ac eraill wneud cymariaethau ystyrlon 
rhwng cyllid gwahanol bleidiau 

• gall cyfrifon fod yn aneglur, gyda’r potensial i danseilio hyder cyhoeddus 
mewn cyllid pleidiau ac etholiadau 

• mae diffyg gwybodaeth gyflawn a chyson yn rhwystr i’r Comisiwn asesu 
risg rheoleiddiol a mabwysiadu ymagwedd cwbl seiliedig ar risg i 
reoleiddio cyllid pleidiau 

 
3.4 Mae trafodaethau anffurfiol diweddar y Comisiwn gyda phleidiau 
gwleidyddol yn awgrymu y byddent yn croesawu mwy o ragnodi o safbwynt 
fformat cyfrifon er mwyn rhoi eglurder, sicrwydd ynghylch eu cydymffurfiad eu 
hunain, a mwy o dryloywder yn y system yn gyffredinol. 

Ymagwedd newydd 
3.5 Yn amodol ar ganlyniad y broses ymgynghori hon, mae’r Comisiwn yn 
cynnig gwneud rheoliadau a chyflwyno llawlyfr cefnogi fydd yn ei wneud yn 
ofynnol cyflwyno datganiadau cyfrifon mewn fformat safonol. Mae’r papur 
ymgynghorol hwn yn nodi’r manylion ariannol yr ydym yn cynnig eu cynnwys 
yn y fformat safonol hwnnw, yn cwmpasu gwybodaeth graidd ar incwm, 
gwariant ac asedau. Nid yw unrhyw beth yn y cynigion hyn yn gofyn am 
newidiadau mewn deddfwriaeth neu’n mynd y tu hwnt i arfer cyfrifo derbyniol 
cyffredinol yn y Deyrnas Unedig. 

3.6 Ochr yn ochr â chyflwyniad arfaethedig fformat adrodd safonol, mae’r 
Comisiwn yn bwriadu gwneud mwy o ddefnydd o’r mecanweithiau sydd ar 

gael, er mwyn sicrhau cydymffurfio â’r fformat a thryloywder cyllid pleidiau, 
tra’n cadw’r baich gweinyddol ar bleidiau ac unedau cyfrifo i isafswm. Bydd y 
newidiadau hyn yn cynnwys: 

• I wneud y broses yn haws i bleidiau, rydym yn bwriadu cyflwyno 
cyfleuster i gyflwyno datganiadau cyfrifon yn electronig  – gan ddechrau 
gyda’r cyfrifon yn cwmpasu 2009. Bydd y Comisiwn yn parhau i 
gyhoeddi (ar-lein) manylion o ddatganiadau cyfrifon ar gyfer archwilio 
gan y cyhoedd ac i ganiatáu gwneud cymariaethau. Bydd y cynigion a 
nodir yn yr ymgynghoriad hwn yn safoni fformat cyfrifon ac yn gwneud y 
cymariaethau hynny lawer yn haws. 

• Bydd Cyfarwyddiaeth Cyllid Pleidiau ac Etholiadau y Comisiwn yn 
datblygu hyfforddiant ac arweiniad ar y drefn newydd, fydd yn cael ei 
chyflwyno i’r holl bleidiau ac unedau cyfrifo mewn pryd i’w chyflwyno ym 
mis Ionawr 2009. 

• Lle y bo’n briodol, byddwn yn defnyddio ein pwerau dewisol i sicrhau bod 
datganiadau cyfrifon yn cydymffurfio â’r ddeddfwriaeth. Mae’r Comisiwn 
eisoes yn cyflwyno dirwyon ar gyfer cyflwyno cyfrifon yn hwyr: 
- yn dilyn cyflwyno fformat safonol ar gyfer datganiadau cyfrifon, bydd 

y Comisiwn yn disgwyl i gyfrifon gydymffurfio â’r fformat hwnnw 
- lle y bo angen byddwn yn defnyddio ein pwerau o dan Adran 48 

PPERA i’w wneud yn ofynnol i gyfrifon gael eu hadolygu er mwyn 
cydymffurfio â’r fformat 

- gallem hefyd orfodi sancsiynau eraill sydd ar gael i ni i sicrhau 
cydymffurfio â’r gyfraith lle y bo’n briodol 

• Bydd y Comisiwn yn parhau i ddefnyddio ei bwerau i geisio cyfrifon gan 
bleidiau islaw’r trothwy £25,000 lle mae rheswm da dros wneud hynny. 

• Rydym hefyd yn bwriadu archwilio datganiadau cyfrifon ar sail seiliedig 
ar risg a chylchol a disgwylir i bleidiau gwleidyddol egluro unrhyw 
anghysonderau. 

• Bydd  y Comisiwn yn cydgysylltu ag archwilwyr pleidiau ar ofynion sy’n 
benodol i’r ddeddfwriaeth. Fodd bynnag, gallai’r Comisiwn ddefnyddio ei 
bwerau cyfredol i gyfeirio archwiliadau cyfrifon nad ydynt ar hyn o bryd 
yn destun unrhyw ffurf o drosolwg neu archwiliad fel a nodwyd yn unol 
ag Adran 43. 

4 Cyflawni cysondeb a thryloywder mewn 
trefniadau cyfrifo 

Gofynion cyfrifo deddfwriaethol cyfredol 
4.1 Nid yw cymhariaeth rhwydd rhwng datganiadau cyfrifon gwahanol 
bleidiau yn bosib ar hyn o bryd oherwydd bod pleidiau ac unedau cyfrifo yn 
defnyddio gwahanol fformatau a chonfensiynau enwi. Un ateb fyddai ei wneud 
yn ofynnol i bleidiau ac unedau cyfrifo o fewn pob band ddefnyddio fformat 
neu dempled safonol, er enghraifft taenlen gyda chyfres o feysydd gofynnol, 
ar gyfer gwahanol elfennau eu cyfrifon.  

4.2 Mae Ffigur 1 yn rhoi manylion yr unedau cyfrifon a phleidiau sy’n syrthio 
o fewn pob un o’r bandiau cyfrifo. Cymerwyd y ffigurau hyn o’r datganiad o 
gyfrifon a dderbyniwyd ar gyfer 2007 (ac maent yn rhagweld y datganiadau  
cyfrifon sy’n gofyn am dystysgrif archwilio). 

Ffigur 1: Unedau cyfrifo a phleidiau yn ôl bandiau cyfrifo 2007 

 

 

 

 

 

 

 

 

 

 

 
 

4.3 Adolygodd Adran 53 Deddf Gweinyddu Etholiadol (2006) y bandiau 
cyfrifo sy’n pennu’r gofynion cyfrifo ar gyfer pleidiau gwleidyddol ac unedau 
cyfrifo. Mae’r pedwar band yn creu trothwy o £25,000 o incwm neu wariant y 
gall pleidiau gadw cyfrifon syml seiliedig ar arian parod oddi tano. Uwchben 
y lefel honno, mae’n rhaid i bleidiau gynhyrchu cyfrifon llawn seiliedig ar 
groniadau, gyda gofynion ychwanegol ar gyfer y rhai gydag incwm neu 
wariant uwch na £100,000. Mae angen hefyd ar gyfrifon y pleidiau a’r 
unedau cyfrifon mwyaf, gydag incwm neu wariant uwch na £250,000, 

Is na £25,000

£25,000-£100,000

£100,000-£250,000

Dros £250,000

84.3% 

0.63% 

12.78% 

2.29% 

Ffynhonnell: Y Comisiwn Etholiadol 

dystysgrif archwilio gan gyfrifydd1 annibynnol, cymwys yn unol ag Adran 43 
PPERA. 

Tabl 1: Gofynion ar gyfer pob band cyfrifo 

Band cyfrifo 
 

Sail Cyfrifo Datganiadau ariannol 

Cyfanswm incwm a 
gwariant islaw  
£25,000 
 

Arian parod Trosolygon ariannol a 
gweithgareddau 
Derbynebau a thaliadau 
Datganiad o asedau a 
rhwymedigaethau 

Cyfanswm incwm 
neu wariant rhwng 
£25,000 a £100,000 

Croniadau Trosolygon ariannol a 
gweithgareddau 
Cyfrif incwm a gwariant 
Mantolen 

Cyfanswm incwm 
neu wariant rhwng 
£100,000 a £250,000 
  

Croniadau Trosolygon ariannol a 
gweithgareddau 
Cyfrif incwm a gwariant 
Mantolen  
Datganiad llif arian 

Cyfanswm incwm 
neu wariant dros 
£250,000  
 

Croniadau Trosolygon ariannol a 
gweithgareddau 
Cyfrif incwm a gwariant 
Mantolen  
Datganiad llif arian  
Datganiad o enillion a 
cholledion 
cydnabyddedig 
Tystysgrif archwilio  

 

Cwestiwn 1 a)      A oes gennych unrhyw sylwadau ar y Comisiwn yn ei 
wneud yn ofynnol i ddefnyddio fformat safonol ar 
gyfer datganiadau cyfrifon? 

 

Cwestiwn 1 b)      A oes unrhyw ffactorau y dylai’r Comisiwn eu 
hystyried pan yn drafftio’r llawlyfr arweiniad a’r 
templedi cysylltiedig ynghylch y fformat safonol? 

 

                                            
1 Mae cyfrifydd annibynnol, cymwys yn cyfeirio at gyfrifydd cymwys a chofrestredig sydd 
wedi’i gofrestru gyda Thŷ’r Cwmnïau. 

Gofynion ar gyfer adrodd am incwm 
4.4 Mae Adran 42(3) (b) PPERA yn rhoi pwerau i’r Comisiwn nodi’r 
wybodaeth y mae’n rhaid ei chynnwys yn y nodiadau i’r cyfrifon. Mae’r 
nodiadau esboniadol i’r Ddeddf yn awgrymu’n benodol y dylai’r nodiadau i’r 
cyfrifon gynnwys rhestr o roddion y mae’n rhaid eu datgelu. Mae’r Comisiwn 
yn ystyried hyn yn hanfodol er mwyn i ddatganiadau cyfrifon fod yn gwbl 
dryloyw. Rydym yn cynnig felly ei wneud yn ofynnol ar bleidiau gwleidyddol ac 
unedau cyfrifo gynnwys rhestr o’r holl roddion y mae’n rhaid eu datgelu yn y 
nodiadau i’r cyfrifon. Yn achos pleidiau gwleidyddol, mae hyn yn cwmpasu 
rhoddion o £5,000 neu fwy; £1,000 yn achos unedau cyfrifo. 

4.5 Mae’r Comisiwn hefyd yn ystyried ei fod yn bwysig bod cyfrifon yn 
dangos cyfanswm gwerth cyfraniadau. Rydym felly yn cynnig ei wneud yn 
ofynnol bod y cyfrifon yn cynnwys llinell yn y cyfrif incwm a gwariant yn 
dangos gwerth rhoddion nad oes rhaid eu datgelu (yn ogystal â llinell ar gyfer 
cyfanswm rhoddion y mae’n rhaid eu datgelu). 

4.6  Am yr un rheswm, rydym yn cynnig y dylai datganiadau cyfrifon 
gynnwys nodyn yn rhestru’r holl fenthyciadau y mae’n rhaid eu datgelu. Dylai 
benthyciadau sy’n rhy fach i gael eu rheoleiddio hefyd gael eu hagregu a’u 
hadrodd yn y datganiad cyfrifon. Dylai’r nodiadau i’r cyfrifon egluro telerau’r 
benthyciadau y mae’n rhaid eu datgelu. 

4.7 Yn yr un modd ag erioed, mae angen adrodd am roddion (yn cynnwys 
rhoddion ar ffurf gwasanaethau) fel incwm. Er mwyn gwneud hyn, mae angen 
i bleidiau ac unedau cyfrifo gael yn eu lle brosesau cadarn a thryloyw ar gyfer 
gwerthuso’r buddion hyn. Rhaid i’r prosesau hyn ystyried gwerth masnachol y 
buddion yn llawn.  

4.8 Mae pleidiau gwleidyddol fel mater o drefn yn derbyn cyllid gan 
ffynonellau cyhoeddus. Rydym yn cynnig y dylai’r datganiad o gyfrifon 
gynnwys llinellau ar gyfer pob ffynhonnell cyllid cyhoeddus. Dylai fod llinellau 
ar wahân yn y nodiadau i’r cyfrifon ar gyfer pob grant a dderbynnir (yn 
cynnwys grantiau datblygu polisi gan y Comisiwn) a llinell agregu ar gyfer 
cyfrif gwariant grantiau a/neu grantiau nas defnyddiwyd yn y fantolen. 

4.9 Dylai unedau cyfrifo  sy’n derbyn trosglwyddiadau gan y blaid yn ganolog 
ddangos y rhain yn eu datganiadau cyfrifon fel incwm. Dylid cofnodi cyfanswm 
gwerth yr holl drosglwyddiadau eraill o dan £1,000 mewn llinell ar wahân yn y 
cyfrifon. 
 

Cwestiwn 2 a)      A oes gennych unrhyw sylwadau mewn perthynas â’r 
cynigion i nodi sut y dylid adrodd am incwm mewn 
datganiadau cyfrifon? (gweler 4.4–4.9) 

Cwestiwn 2 b) A oes unrhyw ffactorau y dylai’r Comisiwn eu 
hystyried wrth ddrafftio’r llawlyfr arweiniad a 
thempledi cysylltiedig ynghylch adrodd am incwm? 

Gofynion ar gyfer adrodd am wariant 
4.10 Yn yr un ffordd y dylai benthyciadau gael eu hadrodd yn glir fel 
rhwymedigaeth yn y fantolen (gweler 4.6 uchod) dylid adrodd am ad-dalu 
(p’un ai yn rhannol neu’n llawn) benthyciadau unigol y mae’n rhaid eu datgelu 
fel llinell ar wahân yn y nodiadau i’r cyfrifon. Dylid agregu ad-daliadau 
benthyciadau sy’n rhy fach i’w datgelu a’u hadrodd mewn llinell ar wahân yn y 
nodiadau, a dylai’r cyfrif incwm a gwariant ddangos faint o log (os o gwbl) 
sydd wedi cael ei dalu. 

4.11 Mewn blynyddoedd lle y cafwyd mwy nag un etholiad, nid yw bob amser 
yn bosib i unrhyw un sy’n darllen datganiadau cyfrifon ddeall yn union faint o 
arian a wariwyd ar ymgyrch benodol. Rydym yn cynnig felly y dylai’r datganiad 
o gyfrifon ddangos yn glir wariant ymgyrchoedd ar bob math o etholiad. Dylai 
hyn fod ar ffurf nodyn ar wahân sy’n dangos gwariant yn ôl ymgyrch a’i gysoni 
â chyfanswm y gwariant yn y cyfrif incwm a gwariant. 

4.12 Yn ogystal, lle mae’r blaid yn ganolog yn trosglwyddo cyllid i uned gyfrifo 
i gefnogi ymgyrch etholiadol, rydym yn cynnig y dylai trosglwyddiadau unigol 
sy’n uwch na £1,000 ymddangos ar wahân yn y nodiadau i’r cyfrifon.  

 

Cwestiwn 3 a)      A oes gennych unrhyw sylwadau ynghylch y cynigion 
i nodi sut y dylid adrodd am wariant yn y datganiadau 
cyfrifon? (gweler 4.10–4.12) 

 

Cwestiwn 3 b)      A oes unrhyw ffactorau y dylai’r Comisiwn eu 
hystyried wrth ddrafftio’r llawlyfr arweiniad a’r 
templedi cysylltiedig ynghylch adrodd am wariant? 

 
Gofynion ar gyfer trin asedau 
4.13 Mae incwm a gwariant yn cynnig awgrym cyffredinol o gyflwr cyllid 
pleidiau ac unedau cyfrifo. Fodd bynnag, mae’r ymagwedd hon fwy na thebyg 
yn tangynrychioli pwysigrwydd asedau a ddelir gan bleidiau ac unedau cyfrifo. 
Mae’r Comisiwn yn ystyried bod angen ar bleidiau gwleidyddol ac unedau 
cyfrifo brosesau cadarn ar gyfer gwerthuso ac yna ail-werthuso asedau megis 
rhoddion ar ffurf eiddo. Mae’r Comisiwn hefyd yn ystyried bod budd mewn trin 
asedau sefydlog yn yr un modd, ac felly mae’n ceisio barn ar i ba raddau (heb 
ddargyfeirio o arfer cyfrifo a dderbynnir yn gyffredinol) y dylai bennu polisïau 
cyfrifo ar gyfer trin asedau. Er enghraifft, gallai’r Comisiwn bennu sut y dylai 
mathau o asedau gael eu dibrisio, amlder ailwerthusiadau a sut y dylid ymdrin 
â gwerthu asedau (yn cynnwys achosion pan fyddai hyn yn symud plaid neu 

uned gyfrifo i mewn i fand cyfrifo newydd). Byddai gosod hyd oes mathau o 
asedau hefyd yn helpu i’w gwneud hi’n bosib llunio cymariaethau rhwng 
cyfrifon pleidiau. 

4.14 Ac eithrio cyfrifon y pleidiau a’r unedau cyfrifo mwyaf, lle mae angen 
tystysgrif archwilio, nid yw trin asedau wedi bod yn destun trosolwg neu 
archwiliad fel mater o drefn. Bydd y cynnig i’r Comisiwn gyflwyno rhaglen 
archwilio seiliedig ar risg yn mynd i’r afael â hyn.  

4.15 Mae’r Comisiwn yn ymwybodol o achosion lle mae pleidiau gwleidyddol 
neu unedau cyfrifo yn berchen ar gwmnïau naill ai yn rhannol neu’n gyfan 
gwbl. Mae’n hollbwysig bod perchenogaeth o’r math hon yn cael ei 
hadlewyrchu’n gywir yn y datganiad o gyfrifon. Mae’r Comisiwn felly yn 
bwriadu pennu y dylai nodiadau i gyfrifon egluro’r cefndir, natur busnes y 
cwmni a’r cysylltiadau rhwng y cwmni a’r blaid. Dylid dangos gwerth unrhyw 
gyfranddaliadau yn y fantolen neu’r datganiad o asedau a rhwymedigaethau. 
 

Cwestiwn 4 a)      A ydych yn cytuno y dylai’r Comisiwn bennu polisïau 
cyfrifo penodol ar gyfer trin asedau sefydlog (yn 
cynnwys gosod cyfnodau ail-werthuso, dulliau 
dibrisio a hyd oed ar gyfer mathau o asedau)? Os nad 
ydych, eglurwch eich rhesymau. 

 

Cwestiwn 4 b)      A oes unrhyw ffactorau y dylai’r Comisiwn eu 
hystyried wrth ddrafftio’r llawlyfr arweiniad a 
thempledi cysylltiedig ynghylch trin asedau? 

 
Newid y bandiau cyfrifo 
4.16 Mae’r Comisiwn yn cynnig diweddaru rheoleiddio ac arweiniad yn unol 
â’r pedwar band cyfrifo presennol. Fodd bynnag, hoffai’r Comisiwn 
ddefnyddio’r ymgynghoriad hwn hefyd i ystyried symleiddio posib mewn 
perthynas â’r system bresennol drwy leihau nifer y bandiau cyfrifo ac o bosib 
codi’r lefel lle mae angen cyfrifon seiliedig ar groniadau llawn. 

Cwestiwn 5)         Yn y tymor hwy, a fyddech yn cefnogi lleihau nifer y 
bandiau cyfrifo a chodi’r trothwy lle mae angen 
cyfrifon seiliedig ar groniadau?   

5 Sylwadau pellach 
5.1 Mae’r Comisiwn wedi ymgymryd â chyfres o gyfarfodydd cyn-
ymgynghori â phleidiau ac unedau cyfrifo ac mae’n barod iawn i drafod 
materion sy’n ymwneud â ffurf a chynnwys datganiadau cyfrifon gyda budd-
ddeiliaid yn ystod y cyfnod ymgynghori.  

5.2 Mae adborth cychwynnol o gyfarfodydd cyn-ymgynghori wedi bod yn 
gyffredinol o blaid rheoleiddio yn y meysydd a gynigwyd gan y Comisiwn. Mae 
pleidiau wedi nodi y byddent yn croesawu arweiniad cliriach. Mae rhai pleidiau 
wedi cwestiynu cyhoeddi cyflogau mewn cyfrifon; fodd bynnag, nid oes gan y 
Comisiwn unrhyw gynlluniau i ofyn am fanylion cyflogau swyddogion yn y 
datganiadau cyfrifon. 

5.3 Os oes gennych unrhyw farn fwy cyffredinol ar y newidiadau arfaethedig 
i’r fframwaith cyfrifo ar gyfer pleidiau ac unedau cyfrifo neu unrhyw sylwadau 
yn ymwneud â’r ymgynghoriad hwn nodwch y rhain gyda’r Comisiwn drwy’r 
llwybr cyswllt a roddir ym Mhennod 2 y papur hwn. 

Atodiad A – Asesiad effaith drafft 

Pwrpas 
Nod yr ymgynghoriad hwn yw ceisio barn ar gynigion y Comisiwn i wella 
ansawdd a chysondeb adrodd ariannol drwy reoleiddio. Mae’r Comisiwn yn 
ymrwymedig i gefnogi rheoleiddio gydag arweiniad clir i bleidiau gwleidyddol 
ac unedau cyfrifo, yn seiliedig ar y bandiau cyfrifo a sefydlwyd gan 
ddeddfwriaeth gynradd. Rydym hefyd yn bwriadu symleiddio’r prosesau ar 
gyfer cydymffurfio â’r rhwymedigaeth statudol i gyflwyno datganiadau cyfrifon 
i’r Comisiwn. 
 
Mae’r Comisiwn yn ceisio osgoi beichiau rheoleiddio diangen ar gyrff a 
reoleiddir. Rydym yn ystyried bod cyflwyno set ddiffiniedig glir o ofynion ar 
gyfer datganiadau cyfrifon yn helpu pleidiau ac unedau cyfrifo ddeall yr hyn 
sy’n ofynnol ganddynt ac i gydymffurfio â’r gyfraith. Rydym yn cyhoeddi’r 
asesiad effaith drafft hwn er mwyn nodi ein barn am gostau a manteision ein 
cynigion i gyrff rheoleiddio ac eraill, i helpu i hysbysu datblygu ein prosesau 
rheoleiddio. Rydym yn croesawu sylwadau ar y drafft, fydd yn cael ei orffen a’i 
gyhoeddi wedi i’r ymgynghoriad presennol ddod i ben.   
 
Costau 
 
Mae’r Comisiwn yn cydnabod wrth orfodi gofynion safonol ar gyfer cyflwyno 
cyfrifon bydd yn ei wneud yn ofynnol i bleidiau cofrestredig ac unedau cyfrifo 
addasu eu harferion cyfrifo mewnol. Bydd hyn yn esgor ar rai costau unwaith 
ac am byth i bleidiau ac unedau cyfrifo. Rydym yn cymryd mai bychan fydd y 
costau hyn, ac yn cael eu cydbwyso gan fanteision cylchol y newidiadau 
arfaethedig (gweler isod). Rydym yn disgwyl: 

• Y bydd angen i bleidiau ac unedau cyfrifo sicrhau bod swyddogion a 
chydweithwyr perthnasol yn ymwybodol o’r prosesau a’r gofynion 
newydd. Efallai bydd angen i bleidiau sicrhau bod swyddogion a 
chydweithwyr pleidiau yn derbyn hyfforddiant i godi ymwybyddiaeth o’r 
gofynion newydd. Mae’r Comisiwn yn bwriadu darparu arweiniad a 
hyfforddiant ar y newidiadau, a bydd yn gweithio gyda chyrff rheoleiddio i 
asesu sut y gellir gwneud hyn yn y ffordd fwyaf effeithiol a 
chymwynasgar. 

• O ganlyniad bydd angen i swyddogion pleidiau roi ychydig o’u hamser i 
gymathu’r newidiadau. Rydym yn cydnabod bod llawer o drysoryddion 
pleidiau yn wirfoddolwyr sy’n cynorthwyo’r blaid yn achlysurol.  

• Gallai pleidiau ac unedau cyfrifo ddymuno diweddaru unrhyw arweiniad 
mewnol a deunyddiau hyfforddiant i adlewyrchu’r anghenion newydd a 
llawlyfr arweiniad newydd y Comisiwn, er y gallant yn lle hynny ddewis 
dibynnu’n llwyr ar arweiniad y Comisiwn. 

• Gallai fod angen i bleidiau ac unedau cyfrifo gyflwyno systemau newydd i 
sicrhau bod cyfrifon yn cael eu cyflwyno yn y fformat a bennir gan y 
Comisiwn.  

Manteision 

Rydym yn disgwyl y byddai cyflwyno fformat safonol ar gyfer cyflwyno 
datganiadau cyfrifon o fudd i bleidiau cofrestredig ac unedau cyfrifo yn y ffyrdd 
canlynol: 

• Bydd y Comisiwn yn cyhoeddi arweiniad newydd cynhwysfawr ar sut i 
gydymffurfio â PPERA a bydd yn darparu digwyddiadau a deunyddiau 
hyfforddiant ar gyfer swyddogion pleidiau ac unedau cyfrifo perthnasol, 
yn rhad ac am ddim, mewn da bryd i’w caniatáu i gymathu ac ymdrin â’r 
gofynion newydd. 

• Dylai dros gyfnod o amser ddod yn llai beichus i gyrff a reoleiddir 
gyflwyno cyfrifon i’r Comisiwn, a dylai fod angen i gyrff a reoleiddir 
glustnodi llai o amser staff er mwyn sicrhau bod eu cyfrifon yn 
cydymffurfio â gofynion PPERA. 

• Yr effaith gyffredinol ddylai fod lleihau’r baich gweinyddol sy’n 
gysylltiedig â chyflwyno datganiadau cyfrifon. Mae’r Comisiwn yn 
bwriadu cynnig y cyfleuster i bleidiau ac unedau cyfrifo gyflwyno 
datganiadau cyfrifon yn electronig – gallai hyn fod yn ei le ar gyfer 
cyfrifon sy’n cwmpasu 2009. 

 
Bydd y newidiadau arfaethedig hefyd o fudd i’r holl fudd-ddeiliaid â diddordeb 
mewn cyllid pleidiau gwleidyddol, gan y bydd yn lleihau’r ymdrech a’r amser y 
mae angen iddynt ei dreulio yn deall a chymharu cyfrifon gwahanol bleidiau.  

Atodiad B – Taflen flaen ymateb i’r ymgynghoriad 
Enw:  
 
Swydd: 
 
Sefydliad:  
 
Cyfeiriad e-bost: 

Atodiad C – Cwestiynau’r ymgynghoriad 

C 1 a)  A oes gennych unrhyw sylwadau ar y Comisiwn yn ei wneud 
yn ofynnol i ddefnyddio fformat safonol ar gyfer datganiadau 
cyfrifon? 

 
C 1 b)       A oes unrhyw ffactorau y dylai’r Comisiwn eu hystyried pan 

yn drafftio’r llawlyfr arweiniad a’r templedi cysylltiedig 
ynghylch y fformat safonol? 

 
C 2 a)  A oes gennych unrhyw sylwadau mewn perthynas â’r 

cynigion i nodi sut y dylid adrodd am incwm mewn 
datganiadau cyfrifon? (gweler 4.4–4.9) 

 
C 2 b)  A oes unrhyw ffactorau y dylai’r Comisiwn eu hystyried wrth 

ddrafftio’r llawlyfr arweiniad a thempledi cysylltiedig ynghylch 
adrodd am incwm? 

 
C 3 a)  A oes gennych unrhyw sylwadau ynghylch y cynigion i nodi 

sut y dylid adrodd am wariant yn y datganiadau cyfrifon? 
(gweler 4.10–4.12) 

 
C 3 b)  A oes unrhyw ffactorau y dylai’r Comisiwn eu hystyried wrth 

ddrafftio’r llawlyfr arweiniad a’r templedi cysylltiedig ynghylch 
adrodd am wariant? 

 
C 4 a)  A ydych yn cytuno y dylai’r Comisiwn bennu polisïau cyfrifo 

penodol ar gyfer trin asedau sefydlog (yn cynnwys gosod 
cyfnodau ailwerthuso, dulliau dibrisio a hyd oed ar gyfer 
mathau o asedau)? Os nad ydych, eglurwch eich rhesymau 

 
C 4 b)  A oes unrhyw ffactorau y dylai’r Comisiwn eu hystyried wrth 

ddrafftio’r llawlyfr arweiniad a thempledi cysylltiedig ynghylch 
trin asedau? 

 
C 5)  Yn y tymor hwy, a fyddech yn cefnogi lleihau nifer y bandiau 

cyfrifo a chodi’r trothwy lle mae angen cyfrifon seiliedig ar 
groniadau?   

